
BOLALARDA KASALXONADAN TASHQARI PNEVMONIYANING KARDIT BILAN
ASORATLANGANIDA KLINIK KECHISHI

Karimdjanov I.A., Gaziyeva A.S.
Toshkent tibbiyot akademiyasi. Toshkent, O ‘zbekiston

Dolzarbligi. Bolalarda uchraydigan yurak gon-tomir xastaliklari, ularning asoratlari hozirgi
zamon tibbiyotining eng dolzarb muammolardan biriga aylanib bormoqda. Erta yoshdagi bolalar
kasallanishi va aynigsa o‘lim ko‘rsatkichi tuzilmasida bronx o‘pka sistemasining o‘tkir patologiyasi
yetakchi o‘rin tutadi. Pnevmoniyada patologik jarayonga yurak qon tomir sistemasining qo‘shilishi
va ko‘p hollarda o‘pka hamda yurakning infeksion yallig‘lanishi kuzatiladi.

Magsad. Kasalxonadan tashgari pnevmoniyaning kardit bilan asoratlanganida klinik kechish
xususiyatlari.

Tekshiruv ob’yekti va wusullari: Toshkent tibbiyot akademiyasining 1 klinikasida
davolangan 50 ta erta yoshdagi bolalarda kasalxonadan tashqgari pnevmoniya bilan tekshiruvlar
o‘tkazilgan, ulardan 12(24%) ta bemorda kasallik kardit bilan asoratlangan, 38(76%) ta bemorda
pnevmoniya asoratsiz kechgan. Bemorlar anamnezi, klinik belgilar o‘rganildi, bioximik tekshiruv,
asbobli tekshiruvlar (ExoKG, ko‘krak gafasi rentgeni) o‘tkazildi.

Tekshiruv natijalari. Bemorlarning klinik simptomlari solishtirilganda shu aniglandiki,
kardit bilan asoratlangan kasalxonadan tashqgari pnevmoniyada nafas yetishmovchiligi belgilarining
kuchli namoyon bo‘lishi 7(58,3%) va kasalxonadan tashqari pnevmoniyaning asoratsiz kechgan
bemorlarga nisbatan kasallikning og‘irroq kechishi kuzatildi. Kasallikning boshlanishida karditning
rivojlanishi o‘tkir bo‘lib, asosiy kasallik hisobiga yurak yetishmovchiligining ortishi va keyinchalik
kichik gon aylanish (hansirash, shovqinli nafas, zotiljamning zo‘rayishi va uning qiyin tuzalishi)
hamda katta gon aylanish doirasida (shish, jigar kattalashishi) dimlanishning yuzaga kelishi bilan
namoyon bo‘ldi.

Periferik sianoz (orbital, peroral) ko‘pchilik bemorlarda aniglanib, yurak yetishmovchiligi bor
bemorlarda 4(33,3%) yaqqolroq kuzatildi. Kardial o‘zgarishlarning birinchi belgisi bo‘lib yurak
urush sonining o‘zgarishi, asosan, taxikardiya kuzatilib, davomiyligi, turg‘unligi, tana harorati va
jismoniy zo‘riqishlarsiz kuzatilishi bilan xarakterlanib, asoratsiz kechgan pnevmaniyaga garaganda,
kardit bilan asoratli kechgan pnevmoniyada ko ‘proq kuzatildi.

Kardit bilan asoratlangan pnevmoniyada 3(25%) yurak nisbiy chegarasining chapga siljishi
perkutor aniglandi, xos auskultativ belgilardan bo‘lgan yurak tonlarinig bo‘g‘iqlashganligi va
cho‘qqida I ton bo‘g‘igligi eshitildi.

Xulosa. Kardit bilan asoratlangan pnevmoniya nafas (58%) va yurak (25%) yetishmovchiligi
belgilari bilan namoyen boladi. 25% bemorlarda klinik belgilardan rangparlik, sianoz, shishlar,
xansirash, shovqinli nafas,taxikardiya, yurak nisbiy chegarasining chapga siljishi va I ton bo‘g‘iqligi
eshitildi, jigar kattalanishi koproq kuzatildi.

